
Ky Kod është përgatitur në kuadër të iniciativës “Zëri i Gruas në Media” zbatuar nga Rrjeti i Grave Barazi në Vendimmarrje me mbështetje të USAID-it dhe organizatës Assist Impact për fuqizimin e demokracisë në Shqipëri. 
Kodi Etik për ndjeshmërinë gjinore të Medias
HYRJE
Kodi Etikës për Median për raportimin e ndjeshëm gjinor (KE) është një Kod i pranuar vullnetarisht dhe i vetërregulluar. Kodi përshkruan standardet, qëndrimet dhe sjelljen që pritet nga gazetarët profesionistë, moderatorët, producentët, shkruesit, kameramanët si dhe nga personeli i redaksisë në politikë-bërje, menaxherët dhe pronarët e mediave.
Media është e rëndësishme për çdo demokraci dhe luan një rol të rëndësishëm në formimin e qëndrimeve publike. Ajo mund të përforcojë stereotipet gjinore, ose mund të ndihmojë në largimin e opinioneve të gabuara që për shumë vite kanë penguar përpjekjet e grave për t'u bërë partnerë të plotë në proçeset politike, sociale dhe ekonomike në Shqipëri. Gratë dhe vajzat përballen me dy lloje të diskriminimit dhe raportimit jo të drejtë në media: (a) portretizimi i grave në media është i njëanshëm dhe stereotipizuar. Cilësia dhe kohëzgjatja e mbulimit dhe portretizimit të grave dhe vajzave, qoftë për lajme apo argëtim, ende vazhdon të shfaqë paragjykime të njëanshme, tendenca patriarkale dhe tendenca misogjene. (b) gratë dhe burrat e stafit nuk trajtohen në mënyrë të barabartë në media, duke mos u lënë grave gazetare hapësira të mjaftueshme veprimi dhe vendimmarrje në punën e përditshme. 
Qëllimi i Kodit të Etikës është përpjekja për të kontribuar në barazinë gjinore dhe për të sfiduar stereotipet gjinore në media, përmes mediave. Me nënshkrimin e këtij Kodi, synohet të rritet pjesëmarrja dhe aksesi në shprehje dhe vendimmarrje për gratë në media përmes të gjitha mediave, si dhe promovimin e mundësive të barabarta dhe kushtet e punës për gratë dhe burrat që punojnë në të gjitha fushat e sektorit të medias.

Liria e shprehjes dhe informacionit është gjithashtu një e drejtë themelore e demokracive tona, ndaj, duhet të gjendet bilanci i duhur midis të drejtës themelore të barazisë së grave dhe burrave, thyerjes së stereotipeve gjinore në media dhe të drejtës themelore të lirisë së informimit, lirisë së të shprehurit në media, shumëllojshmërisë së mendimit dhe pluralizmit në media.
Ky Kod përmban gjashtë fusha kryesore: E drejta e privatësisë; Përshkrimi pamor i grave; Përfaqësimi i balancuar i grave; Projektimi i roleve gjinore në reklama; Cilësia e mbulimit të çështjeve të grave dhe Ruajtjen e standardeve profesionale. Këto fusha janë përshkruar në detaje si më poshtë:

I. E drejta e privatësisë  
1.Është e rëndësishme që të mos shfaqet identiteti i grave dhe vajzave të rasteve të dhunës me bazë gjinore (DhBGj), ndër të tjera: rastet e përdhunimit, tradhëtisë bashkëshortore, rrëmbimit, arratisjes, abuzimit seksual të fëmijëve, trafikimit, prostitucionit, apo mbulime të tjera që stigmatizojnë çështje si: nënat beqare, abortin apo HIV/AIDS. Emrat dhe fotografitë e të mbijetuarve, apo të dhënat tjera që tregojnë identitetin e tyre, vendndodhjen dhe profesionin, nuk duhet të publikohen apo të transmetohen. Megjithatë, në raste të rralla, në qoftë se gra të guximshme të mbijetuara, zgjedhin të flasin publikisht, media duhet t’i mbështesë ato me anë të një mbulimi empatik, dhe jo duke i viktimizuar edhe më shumë apo duke mos i respektuar në ndonjë mënyrë të caktuar.

2.Historitë për gratë dhe vajzat e mbijetuara të dhunës me bazë gjinore nuk duhet të paraqiten si sensacion nga mediat elektronike dhe të shkruara. Kur raportohen vizita të  profileve "VIP" tek të mbijetuarit e DhBGj, të përdhunimit dhe dhunës seksuale, duhet patur kujdes në ruajtjen e konfidencialitetin të identiteteve të tyre. Nga ana tjetër, media duhet të tregojë dhe të identifikojë autorët e krimit (emrin dhe veprën).

3.Stacionet televizive nuk duhet të ritregojnë skenën e krimit, apo sulmet mbi kriminelët e dyshuar, dhe reporterët duhet të kryejnë "drejtësinë" vigjilente, veçanërisht në rastet e DhBGj, dhe jo të raportohet në mënyra moralizuese në programe televizive, si “reality shows”. 
II. Përshkrimi pamor i grave
4.Theksi apo trajtimi i mbulimit mediatik duhet të përqëndrohet në rëndësinë e çështjes apo ngjarjes, në vend të atributeve fizike (pamja e jashtme, veshja, modeli i flokëve) të personaliteteve (burra dhe gra). Duhet të theksohet suksesi i arritur nga gratë dhe vajzat në çdo fushë.

5.Fotot duhet të plotësojnë lajmet dhe artikujt në mënyrë pozitive në vend që të sensatizojnë dhe ekzagjerojnë portretin e personave të huaj, ndërsa lënë në hije ose shmangin personalitetet kombëtare.

Përfaqësimi i balancuar i grave që punojnë në media 
6.Në artikujt e lajmeve dhe në të gjitha karakteristikat e tjera (tregime, mendime, kolona) të bëhen thirrje për opinionet/citime nga publiku, ekspertët dhe autoritetet; pikëpamjet e grave që përfaqësojnë të gjitha shtresat sociale dhe ekonomike duhet të pasqyrohen, jo vetëm çështje specifike për gratë.

7.Qëllimet afatshkurtër dhe afatgjata duhet të skicohen për të arritur balancën gjinore në media. Si qëllim afatshkurtër, pronarët/redaktorët/CEO-t e mediave duhet të krijojnë një balancë përfaqësimi prej 50% të grave në zyrat e tyre, duke i përfshirë në pozicionet e larta vendimmarrëse dhe menaxheriale.

8.Mjediset e punës në media duhet të jenë të favorshme dhe miqësorë për gruan përmes qëndrimit pozitiv, si dhe përmes trajnimeve, sensibilizimit gjinor dhe orientimit të të gjithë të stafit. Të drejta të tilla si leja e lindjes, çerdhet e fëmijëve dhe kujdesi ditor për fëmijët, tualete të veçanta për burrat dhe gratë, siguria në vendin e punës janë të detyrueshme dhe jo opsionale. Është e domosdoshme të zbatohet në mënyrë rigoroze Ligji mbi Barazinë Gjinore në shoqëri dhe Ligji për Mbrojtjen nga Diskriminimi në të gjitha mediat.

9.Grave që punojnë në media duhet t'u jepet mundësia që të mbulojnë të gjithë sektorët dhe një sërë çështjesh, dhe jo thjesht të mbulojnë çështje të stereotipizuara si "të grave" ose "buta". Mundësi të barabarta për trajnime, ngritje të kapaciteteve dhe zhvillim i karrierës duhet të ofrohen për të gjithë të punësuarit (burra dhe gra) në të gjitha mediat.

III. Projektimi pozitiv i roleve gjinore në Reklama
10.Ekziston një nevojë urgjente për median për të inkurajuar dhe për të punuar me agjensitë e reklamave dhe sponsorët e tyre për të projektuar role pozitive gjinore të shëndetshme, pra duke treguar burra të angazhuar në aktivitete shtëpiake dhe të përfshirë me fëmijët e tyre, nga ana tjetër duke treguar gra në pozita menaxhuese në profesione jashtë shtëpisë. Duhet të shmangen stereotipet e vazhdueshme të grave në reklamat e produkteve të njerëzve, p.sh. krem rroje, veshje, etj.

11.Reklamat për produkte të kozmetikës të meshkujve që portretizojnë një imazh të dhunshëm dhe seksualisht agresiv të rremë mashkullor, ose indirekt sinjalizon DhBGj dhe agresionin seksual si pozitiv, nuk duhet të publikohet apo të transmetohen. Organizatat e mediave dhe reklamave duhet të veprojnë me përgjegjësi dhe me vetë-rregullësi, duke kuptuar që ndikimi negativ i reklamave të tilla mund të shkaktojë dëme të mëdha financiare, fizike dhe të shëndetit mendor për lexuesit e tyre,  audiencën, veçanërisht për të rinjtë.
12.Po kështu, denigrimi i aspiratave, synimeve, statusi dhe roli i vajzave dhe grave, siç është portretizuar gjerësisht në produktet kozmetike të grave, duhet të përfundojë menjëherë.

IV. Cilësia e Mbulimit të Çështjeve të Grave 
13.Ekziston një nevojë e madhe për të nxjerrë në pah një gamë të gjerë të çështjeve që gratë dhe vajzat janë gjithnjë e më shumë duke u përballur, siç janë analfabetizmi, sëmundjet, mungesa e të drejtave riprodhuese, përshkallëzimi i DhBGj/dhunës ndaj grave dhe vajzave (DhGV), abuzimi me lëndët narkotike, aftësia e kufizuar, rrëmbimi, prostitucioni dhe trafikimi, të lidhura me varfërinë dhe urinë, strehimin, divorcin, prindërimin e vetëm, detyrimin e hershëm martesor, pasiguria në vendin e punës, pabarazia në pagë, puna e papaguar, e shumë situata shqetësuese të tjera të grave dhe vajzave.

14.Të gjitha gratë në përgjithësi dhe gratë në marrëdhënie pune në veçanti, duhet të trajtohen me respekt, dinjitet dhe në gjitha format e medias, pavarësisht profesionit të tyre.

15.Transmetuesit duhet të rrisin numrin e programeve mbi tema specifike gjinore, si dhe programet që sfidojnë stereotipet gjinore.

16.Në mbulimin e tyre të politikës, çështjeve ekonomike apo luftës, anëtarët duhet të sigurohen që zërat e grave dhe çështjet e tyre të dëgjohen.
V. Ruajtja e Standardeve Profesionale
17.Fjalët apo shprehjet që përçojnë paragjykim, përçmim, fyerje, poshtërim dhe përqeshje nuk duhet të përdoren ndaj grave apo vajzave në asnjë formë të medias, qoftë gjatë raporteve të lajmeve, çështjeve aktuale, sportive, argëtuese apo reklamave. Vetëm faktet duhet të paraqiten në lajme, ndërsa opinionet duhet të përcillen me respekt.

18. Media ka të drejtën për të raportuar mbi çështjet e ndjeshme apo kundërthënëse gjinore, por duhet të ushtrojë kujdes maksimal për të siguruar që:

a. portretizimi i ngjarjes nuk është shtrembëruar për të përforcuar imazhe negative ose stereotipe seksiste;

b. nuk ka përdorim të fjalëve dhe mendimeve nënçmues ose paragjykuese;

c. në qoftë se një aspekt i caktuar i historisë duhet theksuar; gazetarët, moderatorët dhe personat e tjerë të mediave duhet t’i japin prioritet opinionit publik dhe jo opinionit të tyre, si dhe këndvështrimeve alternative të mendimit;
d. duhet të ruhet balanca gjinore si ne raportim ashtu edhe në punë.

19.Është e nevojshme për median të përdorë një listë me kritere gjithëpërfshirëse të ndjeshme gjinore për të përcaktuar vlefshmërinë e lajmeve, e cila duhet të diskutohet brenda strukturave organizative të medias, p.sh. rastet e largimit, të cilat nuk bëjnë pjesë në kategoritë kryesore të lajmeve.
20. Statusi martesor i grave dhe numri, gjinia, mosha, emrat e fëmijëve të tyre nuk duhet të përmenden në raportimet lidhur me përdhunimin, rastet e rrëmbimit, dhe incidente të tjera të DhBGj.

21.Një listë e tërë e pandjeshme gjinore, fyese dhe poshtëruese si "burrneshë" duhet të zëvendësohet me një fjalor alternativ të ndjeshëm gjinor.

22.Vazhdimësia e historive të krimit: DhBGj/DhGV duhet të ndërmerret dhe të theksohet, nëse rasti është i skeduar ose jo; progresi në gjykatë; qëndrimi i policisë dhe gjyqësorit; dhe nëse autorët e krimit janë dënuar ose jo.







